
《瑜伽師地論》卷九十六

＜攝事分中契經事緣起食諦界擇攝第三之四＞
(大正30，846c8-853b23)

（《披尋記》
(四)p.2809-p.2832；《雜阿含經論會編》（中）p.159-p.218）

攝事分

標列三處

略攝契經

廣辨三事

素怛纜事摩怛理迦
行擇欇（卷85-88）

處擇攝（卷89-92）

緣起食諦界擇攝（卷93）

緣起攝（卷93-94）

食攝（卷94）

諦攝（卷95）

界攝（卷96）

壹、總嗢拕南標
復次，總嗢拕南曰：總義等、光等，受等最為後。

貳、別嗢拕南辨

（壹）總義等

一、頌標列
別嗢拕南曰：總義、自類別，似轉、後三求。

二、長行釋

（一）總義

1、標列
當知諸界略有二種：一、住自性界，一、習增長界。

               2、隨釋

                    （1）住自性界
住自性界者，謂十八界，墮自相續，各各決定差別種子。

（2）習增長界
習增長界者，謂則諸法，或是其善，或是不善，於餘生中先已數習令彼現行，故於今時種子強盛，依附相續；由是為因，暫遇小緣，便能現起，定不可轉。

（二）自類別

1、總標
復次，以要言之，雖界種類十八可得，然一一界，業趣有情種種品類有差別故，當知無量。

               2、舉喻
譬如世間大惡叉聚，於此聚中有多品類，種類一故，雖說為一而有無量。

3、合法
如是於其一一界中，各有無量品類差別，種類一故，雖各說一而實無量。（847a）

（三）似轉

      1、標差別
復次，如是諸界，由勝解力之所集成。先惡勝解集成惡界，先善勝解集成善界。

               2、明似轉

                    （1）標
隨所集成，還與如是相似有情同法而轉，

（2）釋
謂相往來，同聚、同住、同見、同意，勝解相似。由是故言：有情諸界，共相滋潤，相似而轉。

（四）三求

1、依梵行求
（1）出學漸次
A、別辨相
復次，◎由梵行求增上力故，先說起信，次於尸羅受學而轉，次於現行所有過罪，觀自、觀他而生羞恥。

◎次於善法無間修習，發勤精進；於久所作及久所說，能無忘失。是二為依，令心得定。由心定故，得如實智。

B、略攝義
如是且說信增上力，漸次修習三種所學：一、增上戒、二、增上心，三、增上慧。

                 （2）名得圓滿
如是三學勝資糧道，謂世正見，好行惠
捨，易養易滿，少欲喜足，及四攝事。其易養等句義差別，如＜聲聞地＞已說其相。
如是當知名梵行求已得圓滿。

                 （3）明安立界

A、顯差別
成就如是梵行求者，還與此界諸有情類，共相滋潤，相似而轉。離此界者，還與遠離此界有情，共相滋潤，相似而轉。

B、隨難釋
當知此中果依於因，非因依果故。

2、依有求

                 （1）辨為緣
無明界所隨六處諸界為緣，所依別故，起無明觸種種品類；其無明觸種種品類以為緣故，起無明觸所生諸受種種品類；其無明觸所生諸受種種品類以為緣故，起無明觸所生諸受為緣貪愛。愛為緣故，而有其取，廣說乃至大苦蘊集。

（2）結建立
當知是名依有求故，建立諸界。

3、依欲求
（1）辨為緣
又無明界所隨六處諸界為緣，起無明觸。此無明觸以為緣故，於諸境界，起不如理執取相、好所有諸想。此想為緣，於諸境界發（847b）起希欲。希欲為緣，起彼隨法、多隨尋思。由彼隨法，多隨尋思以為緣故，發起思慕、愁憂所作，身心熱惱。身心熱惱以為緣故，於諸境界種種品類思求差別，皆可了知。

（2）結建立
如是當知依欲求故，安立諸界。

（貳）光等
            一、頌標列
復次，嗢拕南曰：三七界相攝，見、想與希奇，差別性、安立，寂靜、愚夫後。

二、長行釋

  （一）三、七界相

1、出界差別

（1）三界
界有三種：一者、色界，二、無色界，三者、滅界。

（2）七界
復有七界：一、光明界，二、清淨界，三、空處界，四、識處界，五、無所有處界，六、非想非非想處界，七、滅界。

2、明其相攝

  （1）具攝一切
當知此中，由其色界，攝光明界及清淨界；由無色界，攝四無色；由其滅界，還攝滅界。

                 （2）隨釋初二
又諸色貪，由見、由受所顯發故，遍於一切色界地中，安立光明及清淨界。

3、廣遍知

                 （1）標應知
又於如是七界遍知應當了知，於得方便應當了知，即於其得應當了知，於得所為應當了知。

（2）別釋相

A、於界遍知

（A）標列因緣
如是諸界所有遍知，由四因緣應當了知：謂有相違，所治、能治而相待故；狹小、無量而相待故；有及非有而相待故；有上無上而相待故。

（B）別釋其相

                       a、待所治
黑闇為緣，施設光明；不淨為緣，施設清淨；色趣為緣，施設虛空；如是名為有相違故，待彼所治施設能治。由待彼故，能於此中正覺慧轉。

                       b、待狹小無量
由緣有量狹小境識以為緣故，施設識無邊處；

                       c、待有非有
由少所有以為緣故，施設無所有處；

                       d、待有上無上

（a）出二種
由一切有最勝現前以為緣故，施設非想非非想處為有無上；由薩迦耶所有相應諸煩惱斷以為緣故，施設滅界為滅無上。

                         （b）簡差別
當知有頂是有（847c）無上，滅於諸法皆是無上。

B、於得方便

（A）由有行定

a、標得名
又有想定名為有行。

b、明獲得

（a）標
於七界中，次第乃至無所有處，一切皆是有想定故，皆由行定隨順獲得。

（b）釋

Ⅰ、舉光明想
謂取明相、光明想俱修三摩地，隨順獲得光明想定；

                         Ⅱ、例清淨等
如是由取清淨、虛空、識無邊想
、無所有想，當知亦爾。

                    （B）不由行定

a、別辨

（a）獲得第一有定
非想非非想處，由無相作意方便趣入，想極細故，取為第一，諸有寂靜起勝解時，隨順獲得第一有定。

                       （b）獲得滅定滅界
於一切相不思惟故，於無相界正思惟故，薩迦耶滅；由無相故，隨順獲得滅定、滅界。

b、總結
如是二種，不由行定隨順獲得。

C、於得諸界
又由永害色、無色界所有貪故，不下屈故，不高舉故，解脫住故，住解脫故，如是諸定得隨所欲，有力調柔自在而轉，如是名為隨得諸界。

D、於得所為

（A）標
又此諸界，能隨獲得八解脫定。

                    （B）配
當知初界能隨獲得第一、第二二解脫定。其第二界，能隨獲得第三解脫勝靜慮定。其餘五界，如其次第，能隨獲得五解脫定。

（二）見

1、見處差別

（1）出因緣

A、由說法要

（A）總標
復次，諸外道輩，欲令弟子於三處中得昇進故，略說法要：

（B）別釋

a、出說緣

（a）於劣欲界
謂有一類，於劣欲界，為令獲得人中快樂，乃至他化自在天生，宣說能成彼果諸行。

（b）於中色界
復有一類，於中色界，為令獲得梵世間等眾同分生，宣說能感彼果諸行。

（c）於妙無色                 

復有一類，於妙無色，為令獲得乃至非想非非想處眾同分生，宣說能感彼果諸行。

b、結說語
如是彼說，劣界為緣，名為劣語；中界為緣，名為中語；妙界為緣，名為妙語。

B、由起想等

（A）劣、中、妙想
彼諸弟子聞是法已，還起如是差別想解，如是想解，亦名劣想、中想、妙想。

                    （B）劣、中、妙見
如如其（848a）想，如是如是發生忍樂，如是忍樂發生劣見、中見、妙見。

                    （C）劣、中、妙願
彼由如是諸忍樂見，便於彼彼差別生處信解忍可，執為最勝，造作增長彼相應業；如是信解，名為劣願、中願、妙願。

                 （2）名差別
A、補特伽羅差別
當知此二說者、行者，亦說名為劣、中、妙品補特伽羅。

B、生類差別
又彼說者及以行者，亦傳
為他宣說如是劣、中、妙法，彼亦獲得如是類生。

C、諸界差別
（A）明安立
a、劣、中、妙別
又即此生，前後相待有差別故，安立諸界劣、中、妙別。

b、皆劣界攝
如是三種，若待涅槃，一切皆是劣界所攝。

（B）簡勝義
                      a、說語
若諸如來，由勝義故，妙界為緣，但說妙語，餘法差別，如應當知。

                      b、行趣
若諸聖者所有行趣，應知皆為現法涅槃。

（C）顯有退
                      a、由先妄見
先有外道，彼命終已來生此間；因增長故，眾緣和合，於善說法毘奈耶中，暫得出家。彼由先世外道妄見所迷亂故，集成今時大無明界。

                      b、由今疑惑
由此為因，於其涅槃及大師所，生起疑惑，退失正法及毘奈耶，還歸外道。諸惡說法，彼由先世數習因力，還復宣說如是劣語，乃至廣說，如前所說，一切應知。

               2、見依差別

                 （1）略說
A、標得捨
復次，於外道處，外道弟子各別見趣廣施設中，略有三種，由忍見依差別可得。依此正法，能令永捨纏及隨眠；由纏捨故，彼亦隨捨，餘亦無執。

B、釋捨因
了知由彼於現法中，與他違諍忿競而住，能引自他一切無義。既知是已，捨彼隨眠；由捨此故。所餘隨眠及餘因此所有諸纏，畢竟無執。

                 （2）廣釋
A、釋見施設
於外道處各別見趣廣施設者，謂執世間若常、無常，廣說乃至如來滅後非有非無。

B、釋三差別
（A）第一類補特伽羅
a、辨忍見相
於中一類外道弟子，為性遲鈍，如如自師或他教導，如是（848b）如是不審思量，取執堅著，唯此諦實，餘皆愚妄。

b、結名見依
彼於一切各別見趣，悉皆忍受，是名第一由忍見依。

（B）第二類補特伽羅
a、辨忍見相
復有一類外道弟子，性是中根而非遲鈍，不能自然於法猛利推尋觀察，亦不隨言便生信解，而於展轉相違見趣，隨喜樂一。

b、結名見依
彼於一類見趣忍受，於餘一類而不忍受，是名第二由忍見依。

（C）第三類補特伽羅
a、總標利根
復有一類外道弟子，性是利根，彼能自然於法猛利推尋觀察。由諸見趣惡施設故，彼見一切皆不應理，見已一切都不喜樂；由是因緣，於諸見趣皆不忍受。

b、別辨見行
（a）標列二種
此復有二補特伽羅：一、邪見行，性無堪能，無求解意；二、正見行，性有堪能，有求解意。

（b）釋其差別
Ⅰ、第一類
（Ⅰ）辨不忍相
此中第一一切不忍補特伽羅，即由如是非理比量，於善說法毘奈耶中，不審思量，執為非理，誹謗賢聖，起無有見。又於一切各別見趣皆不忍受，方便令彼無所依仗，亦令滅壞無所宗承，而妄分別計度顯示，無所依仗所引見趣，常與一切各別見者共興違諍，互相惱害，

（Ⅱ）結名見依
是名第三由忍見依。

Ⅱ、第二類
（Ⅰ）出求解意
此中第二一切不忍補特伽羅，於前一切不忍者見，亦不喜樂；住求解心，往詣他所，謂善說法毘奈耶中佛、佛弟子，如實顯已，言我一切皆不忍受。

（Ⅱ）引入正法
 eq \o\ac(○,1)方便讚勵   

佛、佛弟子，了知彼人有求解意，覺慧猛利，具堪任性，即以其心念彼心已，遂依於前補特伽羅而反詰曰：汝即於此都不忍見亦不忍耶？彼便如實唯然而答。如來遂舉此正法中諸弟子眾，讚勵於彼，告言：汝與多人相似，我等一切於諸見趣并不忍（848c）見，皆不忍受。汝若爾者，如此人眾，纏與隨眠一切見依皆永斷故，於當來世諸見雜染無所堪能，汝今與彼竟無差別。如是輩流，極為尠少，汝於此少轉更為少！若於一切纏及隨眠，都不忍見能永斷者，彼於一切畢竟無執。

 eq \o\ac(○,2)策發希欲
如是如來、如來弟子，方便令彼外道弟子，於正智見發生希欲。竊作是念：我竟不知如來弟子，能斷如是纏及隨眠！如來知彼於正智見生希欲已，更復策發彼希欲心，其遂承受。

 eq \o\ac(○,3)宣說法要
 eq \o\ac(△,1)總標所為
如來為欲令彼依止思擇、修習二對治力，永斷一切纏及隨眠，宣說法要，令其獲得無倒智見，如餘安住此正法者，能捨一切纏及隨眠。

 eq \o\ac(△,2)別釋捨依

◎所謂思擇彼諸見依，能令展轉互相乖背，由是因緣違諍惱害，能引自他一切無義。諸聖弟子，於彼一切皆無執取，設有來問，亦不記別。觀察如是諸過患已，依思擇力，捨離諸纏，由此因緣，於彼見依能永捐棄。於餘見依，由正見故，亦令無有。

◎如是為欲永斷諸纏、拔隨眠故，修循身念，於有色身觀無常性，於身染著淨修其心。於隨
自身諸受分位，由無常門觀無常性，如實了知諸名色故，便於諸漏心得解脫；觀身壞已，當來諸受皆悉斷滅。又於其身住當壞想，乃至命在，常能領受離繫諸受。如是名為依修習力，捨離隨眠。

 eq \o\ac(△,3)隨釋一切
◎當知此中貪、恚、癡等，令當來世生等諸苦，和合繫縛，亦令現法起業雜染，亦令欣求未來染事，執取過去已所捨事，耽著現在正現前事。

◎意佷
名違；言佷
（849a）名諍；由三損惱，說名為害。

◎觀無常等，如＜聲聞地＞已說其相。

（三）想

               1、辨差別
                 （1）舉欲貪恚害
A、出彼界
復次，不淨、慈悲修所對治，欲貪、恚、害未永斷故，諸依止中彼品粗重，猶如種子能生彼故，如其所應，說名欲貪及恚、害界。

B、明想生
由有此故，順欲、恚、害境現前時，依不如理作意思惟，於三種境，能取非理相好想生。

C、廣堅執
（A）發起過患
a、標列
此想生已，由堅執故，當知發起二種過患：一者、現法，二者、後法。

b、徵起
此中云何名為堅執？云何名為現法過患？云何名為後法過患？

c、隨釋
（a）名堅執想
若由已生想增上力，如前相似欣欲、分別，所有熱惱、尋求生起，由是因緣，名堅執想。

（b）生現過患
Ⅰ、出由邪行
又尋求時，於其三處，於諸有情發起邪行。

Ⅱ、辨過患相
（Ⅰ）有苦匱乏
由此為因，或有堪能能生現法所有憂苦。
由此因緣，說名有苦；或無堪能，然即由彼現在前故，名有匱乏。

（Ⅱ）有災害有燒惱
又此有苦及有匱乏，用二為緣；

一者、用他手、塊、刀、杖及粗言等為增上緣，由是緣故，名有災害；

二者、用內雜染而住為增上緣，由是緣故，名有燒惱。

Ⅲ、總結得名
如是名為現法過患。

（c）名後過患
即由此因，於當來世生諸惡趣，如是名為後法過患。

（B）退失善法
a、明被燒害
又若於其所受學處，有堅固執，當知於彼如乾葦舍所依止中，所有能依如蟲善法，由邪想火擲置其中，能焚滅故，當知即此補特伽羅所有如蟲一切善法，皆被燒害。

b、結無堅執
與此相違，無堅執故，當知退失功德善法。

（2）翻例出離等
與此相違，如其所應，當知出離、無恚、無害想等差別。

2、明方便
（1）由具三慧
又於是中，聞、思、修慧，能令黑品無堅固執，能令白品有堅固執。

（2）由闕三慧
若此三種妙慧有闕，能令（849b）黑品有堅固執，能令白品無堅固執。

（四）希奇

1、標列
復次，如來有二甚希奇法：

一者、顯示一切諸法皆無有我，二者、顯示一切有情自作、他作皆無失壞。

2、廣有情界
（1）出二品類
此中略有二種有情：一、在家品，二、出家品。

（2）隨其釋界
A、別辨
（A）在家品
◎在家有情，為求財寶，初興加行，名發起界。

◎即於此中若未獲得，由順精進障礙因緣，諸心勇悍，即望於彼名勢力界。

◎若已獲得，由蚊虻等所有災害，順精進障不能令轉，名任持界。

◎即此諸界，從自方所至餘方所從未擯捨，至已擯捨，名出離界。

◎即彼有情為財寶故，俱於二處，由起無間、殷重加行，無緩加行，名勇猛界。

（B）出家品
◎出家有情，先樂出家，求出家故，生決定欲，名發起界。

◎依出家品，於所應得廣大善法，無有怯劣，名勢力界。

◎種種淋漏所生眾苦，發勤精進所生眾苦，界相違等所生眾苦，不能敗壞，名任持界。

◎若於下劣不生喜足，名出離界。

◎乃至命在，常修無間、殷重加行，名勇猛界。

B、總結
如是一切應當了知，謂彼諸界及盡所有諸品類界。

（五）差別性

1、標列
復次，於諸界中，略有二種界差別性。

云何為二？一者、他類差別性，二者、自類差別性。

2、釋
（1）他類差別
他類差別性者，謂眼界異、色界異，眼識界異，如是乃至意識界異。

（2）自類差別
自類差別性者，謂即彼界，或順苦受，或順樂受，或順不苦不樂受，由是為緣能生三受。

（六）安立

1、標列
復次，由四因緣，當知建立三種三界，
二出離界。

云何為四？

一者、外不出離而出離故，二者、內不出離而出離故，

三者、非畢竟出離而出離故，四者、無增上慢故。

2、釋
（1）外不出離出離
A、辨
（A）欲界
當知此中，用（849c）外五妙欲貪為緣，建立欲界。

（B）色界
a、最初靜慮
即由此界出離義故，建立色界最初靜慮；

b、上三靜慮
由尋、喜、樂出離義故，建立此上三種靜慮。

（C）無色界
a、空無邊處
由色有對種種性想出離義故，建立空無邊處所攝無色界；

b、上三無色
由空、識、無所有想出離義故，建立此上所攝無色界。

B、結
如是外處，不出離出離義故，當知建立三界差別。

（2）內不出離出離
A、辨
（A）色界
又色界中，具足六處內處圓滿；

（B）無色界
無色界中，五有色處皆已超越，唯餘意處；

（C）滅界
於滅界中，一切六處皆已超越。

B、結
如是內處不出離出離義故，當知建立餘三種界。

（3）非畢竟出離出離
A、辨
（A）非畢竟出離
又色界中非是畢竟出離欲界，無色界中望於色界，當知亦爾。

（B）畢竟出離
若諸有為皆悉寂滅，當知是名畢竟出離。

B、結
如是非畢竟出離出離義故，當知建立三界差別。

（4）無增上慢
無增上慢者，謂由遍知，當知建立五種、六種諸出離界，如＜三摩呬多地＞
已辦
其相。

（七）寂靜

1、辨解脫
（1）總標
復次，若諸苾芻專樂寂靜，勤修止觀，
略由五相，當知其心名得解脫。

（2）別列
一者、奢摩他熏修其心，依毘缽舍那解脫奢摩他品諸隨煩惱；

二者、毘缽舍那熏修其心，依奢摩他解脫毘缽舍那品諸隨煩惱；

三者、二種等運，離心隨惑，解脫一切見道所斷所有諸行；

四者、即由此故，解脫一切修道所斷所有諸行，住有餘依般涅槃界；

五者、解脫一切苦依諸行，住無餘依般涅槃界。

2、明所依
（1）出善說法
於善說法毘奈耶中，略有二種師及弟子甚希奇法：一、平等見，隨起言說；
二、最勝見，隨起言說。

（2）簡外道無
如是二種，外道法中都不可得，所作差別故，遠離涅槃故。

（八）愚

1、出二相
（1）舉愚類
A、標列
（850a）復次，世間愚夫，略有二種愚夫之相：一、樂習行，能引自他無義利行；二、於四處不得善巧。

B、隨釋
（A）能引自他無義利行

a、標列四苦
當知能引無義利行，有四種相。云何為四？

謂能生起四種苦故。一、他差別苦，二、內差別苦，三、時差別苦，四、身差別苦。

b、釋其差別
（a）他差別苦
他差別苦者，或有疫厲，謂非人作；或有災害，謂人所作；或有已遭；或恐當遭，於所未遭而生怖畏，如是名為由他增上所生眾苦。

（b）內差別苦
Ⅰ、出增上
內差別苦者，謂界相違疾病因緣，名為災患；所愛變壞，所欲匱乏，生染惱心，名為擾惱。如是名為由內增上所生眾苦。

Ⅱ、辨生苦
此復如前應知，或有已所遭苦，或恐當遭生怖畏苦。

（c）時差別苦
時差別苦者，謂即如是諸品類苦，過去已有，未來當有，現在今有，如是總名時差別苦。

（d）身差別苦
身差別苦者，謂自習行邪行為因，能令己苦；由是因緣，他雖正行亦能令苦，如是名為身差別苦。

c、配屬自他
當知此中，前三名為唯能引自無義利行，後
一名為亦能引他無義利行。

（B）四處不得善巧

云何四處不得善巧？謂於諸界、諸處、緣起、處非處中，皆不了達。

（2）例相違 
與上相違，當知即是聰慧二相。

2、廣善巧
（1）界善巧

A、眼等十八界
又由無色意處所依、所緣、自類流轉差別，當知建立有十八界。

B、地等六界
（A）標
由五色處安立、運轉、驅役所依體性差別，當知建立有餘六界：

（B）釋
安立所依體性差別，謂地等四；運轉所依體性差別，即是空界；驅役所依體性差別，即是識界。

C、欲等六界
由染、淨品想及尋思所依義故，當知建立有餘六界；謂欲，恚，害；并彼對治。

D、苦等六界
（A）標建立
貪、瞋、癡縛所依義故，當知建立有餘六界：謂苦，樂，憂，喜，捨，無明。

（B）隨難釋
若有非理作意思惟，即便生起邪（850b）想尋思；若有如理作意思惟，即便生起正想尋思。

E、受等四界
又由三界染、淨二品遍行義故，當知建立有餘四界，謂名所攝受等四蘊。

F、欲界、色界、無色界
又由所染所淨清淨，即此不淨清淨增上，如前所說，外不出離出離義故，當知建立有餘三界，謂欲界，色界，無色界。

G、色界、無色界、滅界
如前所說，內不出離出離義故，當知建立有餘三界，謂色界，無色界，滅界。

H、過去界、未來界、現在界
又即由此內外二事出離增上，聽聞正法或不正法，如理思惟或不如理思惟，依處三種言事差別義故，當知建立有餘三界，謂過去界，未來界，現在界。

I、劣界、中界、妙界
（A）標建立
又由所知諸苦、煩惱，多、中、少義，當知建立有餘三界，謂劣界，中界，妙界。

（B）別釋相
若有上苦及上煩惱，是名劣界；若有中苦及中煩惱，是名中界；若有少苦及少煩惱，是名妙界。

（C）結遍知
如是遍知劣、中、妙界。

J、善界、不善界、無記界
又由遠離此因緣義，及由修習此對治義，當知建立有餘三界，謂善界，不善界，無記界。

K、學界、無學界、非學非無學界
又由修善清淨差別，缺縛義故，無縛義故，具縛義故，當知建立有餘三界，謂學界，無學界，非學非無學界。

L、有漏界、無漏界
又即由彼有學、無學與諸愚夫，若共、不共，世、出世法成就義故，當知建立有餘二界，謂有漏界，無漏界。

M、有為界、無為界
（A）標建立
又即由彼世、出世間，若常、無常，有上、無上差別義故，當知建立有餘二界，謂有為界，無為界。

（B）隨難釋
一切皆為趣向涅槃，悉以涅槃為其後際，熟修梵行，是故過此無復立界。

（2）餘善巧

A、指其三種
諸處，緣起，及處非處所有善巧，如＜聲聞地＞已辨
其相。

B、辨處非處
（A）標依二行
又若略說處及非處善巧相者，謂或依止趣五趣行，或復依止趣涅槃行。

（B）略辨三種
此一切行，（850c）略有三種，謂劣、中、勝。趣惡趣行，說名為劣；趣善趣行，說名為中；趣涅槃行，說名為勝。

（C）廣釋所以
a、趣善趣行
（a）標
所以者何？趣善趣行，此最為極，更無餘行，唯此能感所有世間最極圓滿，

（b）釋
謂能感得轉輪王身，或帝釋身，或魔羅身，或大梵身，彼無第二，更無有餘補特伽羅或男、或女與其等者。

b、趣涅槃行
（a）標能證
趣涅槃行，當知能證一切有情最勝法性，謂聲聞菩提，獨覺菩提，無上菩提。

（b）釋最勝
Ⅰ、於彼一切
諸佛如來於彼一切最為殊勝，一切三千大千世界補特伽羅無與等者。

Ⅱ、於諸世間
 eq \o\ac(○,1)標
又餘所有安住菩提劣功德者，於諸世間得增上位，尚為殊勝，何況如來！

 eq \o\ac(○,2)徵
彼復云何？

 eq \o\ac(○,3)釋
謂於是處，正見具足補特伽羅不能現行，諸異生類堪任現行，當知一切如《經》廣說。

（參）受等
一、初嗢拕南攝
（一）標列
1、頌
復次，嗢拕南曰：自性與因緣，見、染、數取趣
，轉差別、道理，寂靜、後觀察。

2、長行
諸受自性，應當了知；諸受因緣，應當了知；於受正見，應當了知；於受雜染，應當了知；於能受受補特伽羅，思擇、不思擇二力差別，應當了知；如是於受解脫、不解脫，流轉、品別，應當了知；諸有所受皆苦道理，應當了知；諸受寂靜止息差別，應當了知；於受觀察一切受相
，應當了知。

（二）隨釋
1、自性

略說三受，是受自性。

2、因緣
三品類觸，是受因緣。

3、見

（1）出應觀
A、於樂受
又諸樂受，變壞法故，貪依處故，貪是當來眾苦因故，由此應觀樂受為苦。

B、於苦受
若諸苦受，現在前時惱害性故，如中毒箭而未得拔，由此應觀苦受如箭。

C、於不苦不樂受
非苦樂受，已滅壞者是無常故，正現前者是滅法故，於二更續能隨順故，由此應（851a）觀非苦樂受性是無常，性是滅法。

（2）結悟入
如是於受所生正見，能隨悟入諸有所受皆悉是苦。

4、染

（1）標名雜染
於樂受中有貪隨眠，於苦受中有瞋隨眠，於非苦樂無明隨眠，是名於受所起雜染。

（2）釋彼隨眠
雖於樂等所有諸受現前分位，一切未斷煩惱隨眠之所隨眠，然由緣彼各別所行諸纏生起此，後隨眠煩惱隨縛，即名於彼相續隨眠。為欲永害諸隨眠故，熟修梵行，非唯為遣諸纏因緣。

5、數取趣

（1）無思擇力、有思擇力
A、舉無思擇
無思擇力補特伽羅，受苦受時，心極憂悴。即此苦受，若身、若心，現前領納。所餘樂受、非苦樂受，由未斷故而說相應，是如名為現見圓滿冥闇受坑，難得其底。

B、翻有思擇
有思擇力補特伽羅，應知一切與上相違。

6、轉差別
（1）心未解脫、心已解脫
A、舉未解脫

（A）標喻苦受
又於諸受，心未解脫補特伽羅，但於苦受圓滿領納，猶如一人中二毒箭。

（B）釋其喻相
二毒箭者，即喻三受，或染心領納，謂由貪、瞋、癡；或
相應領納，謂由生等苦。

（C）結受染惱
如是彼由現法所有上品苦故，及由現法諸雜染故，亦由後法所有苦故，由是諸處受其染惱。

B、翻心解脫
（A）例相違
心解脫者，應知一切與上相違。

（B）顯差別
此差別者，具領三受。

（2）觀如旋風、羇旅
◎又若有受，於依止中，生已破壞，消散不住，速歸遷謝；不經多時，相似相續而流轉者，應觀此受猶若旋風。

◎若有諸受少時經停，相似相續，不速變壞而流轉者，應觀此受如客舍中羇旅色類。

（3）差別
A、總標
又彼諸受自性所依染淨品別，當知名受品類差別。

B、別辨
（A）有味、無味受
有味受者，諸世間受；無味受者，諸出世受。

（B）依耽嗜受、依出離受
依耽嗜受者，於妙五欲諸染污受；依出離受者，即是一切出離遠離所生，諸善定不定地俱行（851b）諸受。

8、道理

（1）別辨
A、於苦受
又諸苦受，一切眾生現知是苦，不假成立。

B、於餘受
（A）標是苦
所餘二受，由二因緣，應知是苦。

（B）釋因緣
非苦樂受，及能隨順此受諸行，由無常故，應知是苦。所有樂受，及能隨順此受諸行，變壞法故，應知是苦。

（2）總結
由此道理，當知諸受皆悉是苦。

9、寂靜

（1）略標列
又彼諸受，應知略有三種寂靜：一、由依止上定地故，下地諸受皆得寂靜；二、由

暫時不現行故而得寂靜；三、由當來究竟不轉而得寂靜。

（2）釋差別
A、簡得名
當知此中暫時不行，名為寂靜；令其究竟成不行法，名為止息。

B、別釋相
（A）釋寂靜
a、第一義
樂言論者廣生言論，染污樂欲展轉發起種種論說，名為語言。即此語言，若正證入初靜慮定，即便寂靜。

b、第二義
又麤尋、伺能發語言，諸未得定，或有已得還從定起，能發語言，非正在定。正在定者，雖有微細尋、伺隨轉而不能發所有語言，是故此位說名一切語言寂靜，是名第二義門差別。

（B）釋止息
又瑜伽師，於貪、瞋、癡深見過患，安住領納貪、瞋、癡等離繫諸受，數數遍知，數數斷滅貪、瞋、癡等，故說其心於貪、瞋、癡雜染解脫。

10、觀察

又由七行，於諸受中觀受七相
：
謂觀諸受自性故，現在流轉、還滅因緣故，當來

流轉因緣故，當來還滅因緣故，雜染因緣故，清淨因緣故，及清淨故。

二、嗢拕南攝
（一）頌標列
復次，嗢拕南曰：受生起、劣等，諸受相差別，見第二等為最勝，知差別、問、記。
（二）長行釋
1、受生起

（1）略標列
一切有情應斷諸受，略由三緣而得生起：一者、欲緣，謂於未來世；二者、尋緣，謂於過（851c）去世；三者、觸緣，謂於現在世現前境界。

（2）別釋相
A、出有情眾
（A）徵
云何名為一切有情？

（B）標
謂有情眾略有八種：

（C）列
一、在家眾；

二、出家眾；

三、於諸欲未離貪眾；

四、於諸欲已離貪眾；

五、於初靜慮未離貪眾；

六、於初靜慮已離貪眾；

七、從此已上乃至非想非非想處未得離貪諸外道眾，能入世間定，具足於邪見乃至邪解脫、智者；

八、住內法眾，能入世間定，具足於正見乃至正解脫、智者，及住內法眾能入出世定者。

（D）結
由此八眾，依能領納諸受遍知，應知普攝諸有情眾。

B、配諸受緣
（A）未離貪、已離貪
a、總標三緣
又在家眾或出家眾，於諸欲中未離貪者，由三因緣，諸染污受而得生起：一、由染著力，二、由作意力，三、由境界力。

b、別釋二眾
（a）在家眾
Ⅰ、第一義
當知此中諸在家者，追求諸欲，為受用故，發生欲樂，由染著力；即此非理思惟先時曾所領受，由作意力；於現前境現在受用，由境界力。應知如是補特伽羅，欲、尋、觸緣，由現行故皆不寂靜，以此為緣發生三受。

Ⅱ、第二義
（Ⅰ）釋
 eq \o\ac(○,1)明隨轉
又由最初染污欲、尋、觸現行故，領納彼緣所生諸受，若彼生已染著不捨，亦不除遣，如是彼受長時相續隨轉不絕，不得寂靜，不寂靜緣，長時相續領納諸受。

 eq \o\ac(○,2)名為緣
又彼欲等，由其最初長時相續恒現行故，彼緣彼品所有煩惱，墮在相續未永斷故，即說名為不寂靜緣，

（Ⅱ）結
是名第二義門差別。

（b）出家眾
Ⅰ、第一義
（Ⅰ）辨
 eq \o\ac(○,1)未離貪
 eq \o\ac(△,1)尋觸現行
若諸出家未離貪者，由於諸欲能棄捨故，其染著力所攝受欲雖得寂靜，作意、境界力所攝受，若尋、若觸而未寂靜。由是因緣，彼於獨處，於尋對治未善修故，一切離欲皆未作故，於（852a）曾受境非理作意尋思現行，於諸勝妙現前境界有觸現行。

 eq \o\ac(△,2)唯觸現行
若於尋思深見過失，於彼對治已善修故，一切離欲未盡作故，欲如前說已得寂靜，由是因緣尋亦寂靜，唯觸獨一未得寂靜，若勝妙境現在前時，諸染污觸便復生起。

 eq \o\ac(○,2)已離貪
若於諸欲已離貪者，當知一切皆得寂靜，

（Ⅱ）結
是名一種義門差別。

Ⅱ、第二義
（Ⅰ）辨
 eq \o\ac(○,1)貪欲尋觸皆未寂靜

復有一類，於諸欲中未離貪者，由於諸欲所有貪欲未永斷故，諸尋、染觸未永斷故，由是一切皆未寂靜。

 eq \o\ac(○,2)欲已寂靜尋未寂靜
若於諸欲貪欲已斷，證初靜慮，欲已寂靜，尋未寂靜；

 eq \o\ac(○,3)欲尋寂靜觸未寂靜
於初靜慮已離貪者，乃至非想非非想處未離貪者，二已寂靜，觸未寂靜。

 eq \o\ac(○,4)貪欲尋觸一切寂靜
超過有頂，一切寂靜，

（Ⅱ）結
是名第二義門差別。

（B）入世間定諸外道眾
若諸外道，能入世間定，具足於邪見乃至邪解脫、智者，由彼為緣，生起諸受，於彼染著。又由彼品煩惱隨縛，即由如是不寂靜緣，諸受生起。

（C）入世間定諸內法眾
若住內法，能入世間定，具足於正見乃至正解脫、智者，由彼為緣，生起諸受，於彼染著。又由彼品煩惱隨縛，即由如是不寂靜緣，諸受生起。

（D）入出世間定諸內法眾
a、明彼欲
（a）未寂靜
又住內法能入出世定者，若依向道轉，自事未究竟，所有諸欲未得為得，未證為證，未觸為觸，作是希望：我於是處何時當得？廣說如前，彼未寂靜，由是為緣，彼於爾時諸受生起。

（b）已寂靜
若於自事已得究竟，彼欲寂靜，由寂靜緣，便有第一寂靜無上諸受生起。

b、出勝義
彼於一切所有諸受出離方便如實了知，是故如前於第一義諸沙門中許為沙門，諸梵志中許為梵志；若不了知，於彼（852b）一切皆不忍許。

（3）總料簡
A、苦法攝

（A）無差別緣
當知此中，一切諸受無有差別，皆觸為緣。

（B）有差別緣
又即此緣，欲亦為緣，尋亦為緣，境界愚癡所攝無明亦為其緣。

B、集法攝
如是一切不正思惟，及墮相續彼品煩惱以為其集。

C、滅法攝
由此滅故，彼亦隨滅。

D、道法攝
正見等道，當知說名能趣滅行。

2、劣等

（1）於初靜慮
復次，於遠離喜身作證住諸聖弟子，能斷五法，能修五法，令得圓滿，應知如前

＜三摩呬多地＞廣辯
其相。

（2）於欲界及四靜慮

又喜、樂、捨，劣、中、勝品，謂在欲界，及四靜慮，如其所應，當知其相。

（3）於第四靜慮及在上地
又在第四靜慮地捨，一切過患皆遠離故，名善清淨。若此上捨，復可立為勝無愛味。

3、諸受相差別

（1）標列十相
復次，由十種相，當知諸受所有差別：

一、勝義差別，二、流轉所依差別，三、自相差別，四、盡所有性差別，

五、自相品類差別，六、流轉門差別，七、雜染門差別，八、所治能治差別，

九、時差別，十、剎那展轉生起差別。

（2）隨釋勝義
A、敘異說
此中或有無開覺者，作如是言：受唯有二：一、苦，二、樂。雖復說有不苦不樂，然唯苦樂無性所顯，是故世尊即依如是苦樂寂靜，假設為有。

B、顯實義
（A）別辨種類
a、欲樂、遠離樂
（a）標二種
世尊為欲開曉彼故，說如是言：樂有二種，所謂欲樂及遠離樂。

（b）廣遠離
Ⅰ、標列
此遠離樂，復有三種：一者、劣樂，二者、中樂，三者、勝樂。

Ⅱ、隨釋
劣樂者，謂無所有處已下；中樂者，謂第一有；勝樂者，謂想受滅。

Ⅲ、辨說
（Ⅰ）依樂受說
既有是理，樂受亦得說為寂靜：謂在初、二、三靜慮中；

（Ⅱ）依捨受說
非苦樂受亦名寂靜，謂在第四靜慮已上，乃至有頂；

（Ⅲ）依受無說
一切受無，亦名寂靜，謂在滅定。

b、最寂靜樂
（a）舉貪解脫
然佛世尊約第一義，說有三種最寂靜樂，謂諸苾芻心於其貪離（852c）染解脫；

（b）例餘瞋癡
如於其貪，於瞋，於癡，當知亦爾。

（B）總攝一切
a、標列

如是一切，總為三樂：一者、應遠離樂；二者、應修習有上住樂；三者、最極究竟解脫無上住樂。

b、隨釋

（a）應遠離樂

應遠離樂者，謂諸欲樂。

（b）應修習有上住樂
Ⅰ、應修習樂
應修習樂者，謂初靜慮乃至有頂諸所有樂；

Ⅱ、有上住樂
有上住樂者，謂滅盡定，此亦名為應修習樂。

（c）最極究竟解脫無上住樂
Ⅰ、釋樂名
最極究竟解脫無上住樂者，謂如前說三最勝樂。

Ⅱ、釋樂名
（Ⅰ）標簡滅定
非據受樂說滅盡定以為有樂，然斷受樂說名為樂。

（Ⅱ）顯彼差別
 eq \o\ac(○,1)標名樂
又勝住樂，與樂相似。又即依此有樂可得，說名為樂，

 eq \o\ac(○,2)釋依受
謂如有一從此定起，有所領受，作如是言：我已多住如是如是色類最勝寂靜樂住，由依此故說名為樂。

4、見等為最勝

（1）總標
復次，若有苾芻，依止如是色類見、聞及樂、想、有，無間隨得諸漏永盡，當知此見名最勝見，乃至此有名最勝有。

（2）別釋
A、名見最勝
從無我見，不更尋求其餘勝見，謂無常見，即此無間隨得漏盡，是故此見名最勝見。

B、名餘最勝
（A）標列
依止此見，復由四門方能隨得諸漏永盡：一、或從他聽聞正法；二、或依四現法樂住；三、或依止三種想定，謂從空無邊處乃至無所有處；四、或天有，或在人有。

（B）結說最勝
是故此聞於其餘聞，此樂於其餘樂，此想於其餘想，此有於其餘有，說為最勝。

5、知差別

（1）知斷證修四諦差別
A、總標
復次，由遍了知應遍知事，於其苦諦得遍解脫，於其集諦得勝解脫，於其滅諦能正作證，於其道諦能正修習。

B、別釋
（A）解脫苦諦
正於苦邊能隨得者，謂於苦諦得遍解脫；

（B）解脫集諦
於諸漏盡能隨得者，謂於集諦得勝解脫；

（C）作證滅諦
應厭、應離、應解脫者，謂於滅諦能正作證；

（D）修習道諦
於無常等隨觀（835a）住者，謂於道諦能正修習。

（2）雜染清淨境事差別
A、雜染品攝

又由十相，應當了知境事差別：一者、已生諸行，繫屬命根住因差別；二者、有色、無色諸行，展轉相依住立流轉差別；三者、無色諸行，無常法性入門差別
；四者、心諸雜染依處差別；五者、一切諸行，一切品類總皆是苦差別；六者、淨不淨業果受用門差別；七者、有喜樂識所行邊際差別；八者、愛、恚依處差別；九者、喜樂執藏有情生處安住邊際差別；十者、墮往惡趣依處邊際差別。

B、清淨品攝
又清淨品應得、應修事增上故，當知有餘十種差別：一者、善法無間修習增上無邊
差別；二者、心慧解脫依止差別；三者、勝三摩地邊際差別；四者、於一切境繫縛其心邊際差別；五者、解脫方便差別；六者、解脫差別；七者、等覺真義差別；八者、現等覺後，於三學中受學差別；九者、正學已學現法樂住差別；十者、證聖神通廣行差別。

6、問

（1）標應問論
復次，即依如上所說差別，應生問論。

（2）出二差別
標舉者，謂由未了義理；記別者，謂由已了義理。

（3）辨其因緣
A、總標
當知此中，由四因緣，能請問者不應與言；由四因緣，能記別者不應與言。

B、別釋
（A）不應與言

a、列
前四種者：一、於現量，二、於應理，三、於其因，四、於非因。

b、釋
謂等示現時而不領解；比度分別正施設時而不領解；汝自修行，自然當了而不領解；正智論者親自演說，由此至教亦不領解。

c、結
是故於此能請問者，不應與言。

（B）應可與言

a、正辨相
（a）辨
Ⅰ、一向記
後四種者，謂一切行皆是無常，一切諸法皆無有我，一切生處皆不可樂，淨、不淨業終無失壞，是一向記。

Ⅱ、分別記
故思造業當受於苦，此非一向；（853b）獲得於捨，於現法中定般涅槃，亦非一向。

Ⅲ、反問記
（Ⅰ）於造業
若有問言；造作業已往善趣不？應反詰云：汝問何業？

（Ⅱ）於修道
若有問言：修習道已得涅槃不？應反詰云：汝問何道？為是世間，為出世間？

Ⅳ、捨置記
置記論者，謂依一切所有見趣。

（b）結
如是四種正答問者，名善能記，應可與言；

b、例相違
與此相違，不應與言。

7、記

（1）出二記別
A、標列
復次，諸佛如來有二記別：一、共外道，二者、不共。

                  B、隨釋
（A）共外道
共外道者，記諸弟子當生處等。

（B）不共外道
a、簡他
言不共者，終不記別有生者等。

b、顯自
（a）明釋依住
Ⅰ、標列二依
有二識火熾然所依：一、微細愛，二、麤名色。

Ⅱ、釋依住相
（Ⅰ）欲、色界識
欲、色二界愛所生識，名、色為依；愛若止息，乃至壽量，其識相續隨轉而住。

（Ⅱ）無色界識
若無色界愛所生識，但緣其名而得住立；愛若斷滅，乃至壽量，其識相續隨轉而住。

（Ⅲ）色中有識
又於色界，此愛為依，生中有識，即愛為依，令於中有般涅槃者暫爾安住；此愛若斷，即於爾時其識謝滅。

（b）辨意生身
復有二種意所生身：一者、色界意所生身，二、無色界意所生身；謂由定地意門方便，而能集成二生身故。

（2）明善避他
A、標列二論
又諸如來，略有二種善避他論：一者、能避定不應記作不定論；二者、能避決定應記作不定論，

B、隨釋後一
如說喜樂色等義別，如是喜樂取等義別，應知亦爾。

� 此即韓清淨著《瑜伽師地論科句披尋記彙編》，以下略稱《披尋記》。


� 〔1〕印順導師編《雜阿含經論會編（中）》（p.159-160）。


〔2〕《雜阿含經》卷16（444經）(大正2，114c27-115a4)。 


� 〔1〕印順導師編《雜阿含經論會編（中）》（p.160-163）。


〔2〕《雜阿含經》卷16（445-449經）(大正2，115a5-c14)；（445經）=《相應部》（一四）「界相應」一四經，（446經）=《相應部》（一四）「界相應」一六經，（447經）=《相應部》（一四）「界相應」一五經，《增壹阿含經》卷46（四九）「放牛品」三經(大正2，795b20-796a22)，（448經）=《相應部》（一四）「界相應」一六經，（449經）=《相應部》（一四）「界相應」二五經。


� 《雜阿含經》卷16（445經）(大正2，115a6-10)：「爾時，世尊告諸比丘：「眾生常與界俱，與界


  和合。云何眾生常與界俱？謂眾生行不善心時與不善界俱，善心時與善界俱；勝心時與勝界俱，鄙心時與鄙界俱。是故諸比丘！當作是學，善種種界。」


� 《雜阿含經》卷16（446經）(大正2，115a21-23)：「…膠漆得其素，火得風熾然，珂乳則同色；眾生與界俱，相似共和合，增長亦復然。」


� 〔1〕印順導師編《雜阿含經論會編（中）》（p.163-164）。


〔2〕《雜阿含經》卷16（450經）(大正2，115c15-26)，《相應部》（一四）「界相應」二一-二四經。


� 《雜阿含經》卷16（450經）(大正2，115c16-20)：「爾時，世尊告諸比丘：「眾生常與界俱，與界和合。不信時與不信界俱，犯戒時與犯戒界俱，無慚、無愧時與無慚、無愧界俱；信心時與信界俱、持戒時與持戒界俱，慚、愧心時與慚、愧界俱。」


� 《大正藏》原作「慧」，今依宋本等改作「惠」。慧＝惠【宋】【元】【明】【宮】，＝捨【聖】(大正30，846d，n.1)。《高麗藏》（K15，1358c15）「慧」。


� 《瑜伽師地論》卷25(大正30，420c11-13)：「云何惠捨？謂若布施其性無罪，為莊嚴心、為助伴心、為資瑜伽、為得上義而修布施，是名惠捨。」；25(大正30，421c26-422a9)：「云何少欲？謂雖成就善少欲等所有功德」，而不於此欲求他知，謂他知我具足少欲成就功德。是名少欲。云何喜足？謂於隨一衣服、飲食、臥具等事，便生歡喜，生正知足。於所未得所有衣服或麤或妙，更無悕望、更無思慮，於所已得，不染不愛，如前廣說而受用之。如於衣服，於其飲食、臥具等事，當知亦爾。是名喜足。云何易養？謂能獨一自得怡養，不待於他，或諸僮僕、或餘人眾。又不追求餘長財寶，令他施者、施主等類謂為難養。是名易養。云何易滿？謂得微少便自支持，若得麤弊，亦自支持。是名易滿。」


� 《披尋記》（四）p.2810：「當知此中果依於因者：諸有情類，共相滋潤，相似而轉，是名為果。若梵行求成就，或不成就，是名為因。果依因故，名相似轉。當知非謂因依於果。」


� 〔1〕印順導師編《雜阿含經論會編（中）》（p.164-168）。


〔2〕《雜阿含經》卷16（451-455經）(大正2，115c27-116c5)；（451經）=《相應部》（一四）「界相應」一經，（452-453經）=《相應部》（一四）「界相應」二-六經，（454-455經）《相應部》（一四）「界相應」七-一○經。


� 《雜阿含經》卷16（452經）(大正2，116a9-14)：「云何種種界？謂十八界：眼界、色界、眼識界，乃至意界、法界、意識界，是名種種界。云何緣種種界生種種觸，乃至云何緣種種受生種種愛？謂緣眼界生眼觸，緣眼觸生眼觸生受，緣眼觸生受生眼觸生愛。耳……。鼻……。舌……。身……。意界緣生意觸，緣意觸生意觸生受，緣意觸生受生意觸生愛。」


� 《雜阿含經》卷16（455經）(大正2，116b20-28)：「……云何種種界？謂十八界，眼界乃至法界。云何緣種種界生種種觸？云何乃至緣種種熱生種種求？謂緣眼界生眼觸，非緣眼觸生眼界，但緣眼界生眼觸；緣眼觸生眼想，非緣眼想生眼觸，但緣眼觸生眼想；緣眼想生眼欲，非緣眼欲生眼想，但緣眼想生眼欲；緣眼欲生眼覺，非緣眼覺生眼欲，但緣眼欲生眼覺；緣眼覺生眼熱，非緣眼熱生眼覺，但緣眼覺生眼熱；緣眼熱生眼求，非緣眼求生眼熱，但緣眼熱生眼求。如是耳……。鼻……。舌……。身……。意界緣生意觸，乃至緣意熱生意求，亦如是廣說。是名比丘緣種種界生種種觸，乃至緣種種熱生種種求；非緣種種求生種種熱，乃至非緣種種觸生種種界；但緣種種界生種種觸，乃至緣種種熱生種種求。…」


� 〔1〕印順導師編《雜阿含經論會編（中）》（p.169-171）。


〔2〕《雜阿含經》卷17（456經）(大正2，116c12-117a2)，《相應部》（一四）「界相應」一一經。


� 《雜阿含經》卷17（456經）(大正2，116c13-15)：「爾時，世尊告諸比丘：「有光界，淨界，無量空入處界，無量識入處界，無所有入處界，非想非非想入處界，有滅界。」


� 《雜阿含經》卷17（456經）(大正2，116c19-21)：「佛告比丘：彼光界者，緣闇故可知。淨界緣不淨故可知。無量空入處界者，緣色故可知。」


� 《雜阿含經》卷17（456經）(大正2，116c21-22)：「無量識入處界者，緣空故可知。」


� 《雜阿含經》卷17（456經）(大正2，116c22-23)：「無所有入處界者，緣所有可知。」


� 《雜阿含經》卷17（456經）(大正2，116c23-24)：「非想非非想入處界者，緣有第一故可知。滅界者，緣有身可知。」


� 想＝相【宋】【元】【明】【宮】【聖】【知】(大正30，846d，n.3) 。


� 《雜阿含經》卷17（456經）(大正2，116c26-28)：「佛告比丘：彼光界、淨界、無量空入處界、無量識入處界、無所有入處界，此諸界於自行正受而得。」


� 《雜阿含經》卷17（456經）(大正2，116c28-29)：「非想非非想入處界，於第一有正受而得。」


� 《雜阿含經》卷17（456經）(大正2，116c29-117a1)：「滅界者，於有身滅正受而得。」


� 《披尋記》（四）p.2812：「不下屈故等者：遠離愛昧相應，名不下屈。不生憍慢，名不高舉。得心解脫，名心解脫住。住涅槃界，名住解脫。」


� 〔1〕印順導師編《雜阿含經論會編（中）》（p.171）。


〔2〕《雜阿含經》卷17（457經）(大正2，117a3-20)，《相應部》（一四）「界相應」一三經。


� 傳＝便【宋】【元】【明】(大正30，848d，n.2)，印順導師編《雜阿含經論會編（中）》（p.173，n.4）：「「傳」，宋本作「便」；今疑為「轉」之誤」。


� 〔1〕《雜阿含經》卷17（457經）(大正2，117a4-12)：「爾時，世尊晡時從禪覺，於講堂陰中敷座，於大眾前坐，說優檀那句。告諸比丘：「緣界故生說非不界，緣界故生見非不界，緣界故生想非不界。緣下界，我說生下說、下見、下想、下思、下欲、下願、下士夫、下所作、下施設、下建立、下部分、下顯示、下受生；如是中；如是﹝勝界﹞緣勝界，我說彼生勝說、勝見、勝想、勝思、勝願、勝士夫、勝所作、勝施設、勝建立、勝部分、勝顯示、勝受生。」


 〔2〕《披尋記》（四）p.2813：「餘法差別如應當知者：世俗諦法，說名餘法。劣、中、妙別，名彼差別。隨彼劣、中、妙界為緣，而說劣、中、妙語，是名如應當知。」


� 《雜阿含經》卷17（457經）(大正2，117a12-19)：「時有婆迦利比丘，在佛後執扇扇佛，白佛言：「世尊！若於三藐三佛陀起非三藐三佛陀見，彼見亦緣界而生耶」？佛告比丘：「於三藐三佛陀起非三藐三佛陀見，亦緣界而生非不界。所以者何？凡夫界者，是無明界。如我先說：緣下界生下說、下見，乃至下受生；中……。勝界生勝說、勝見，乃至勝受生。」


�〔1〕印順導師編《雜阿含經論會編（中）》p.175，n.1：《論》義，依《中部》（七四）《長爪經》，《雜阿含經》（四七）「外道出家相應」五經。


 〔2〕另參見：《雜阿含經》卷34（969經）(大正2，249a29-250a12)


� 隨＝墮【聖】【知】(大正30，848d，n.10)。高麗藏作「墮」（k15，1361b5）


�〔1〕佷＝很【宋】【明】【宮】，＝狠【元】(大正30，848d，n.11)。


 〔2〕「佷」：1、兇狠，殘忍。2、違逆。《漢語大字典》（一）p.154。


� 佷＝很【宋】【明】【宮】(大正30，848d，n.12)。


� 《瑜伽師地論》卷34(大正30，470c18-19)：「由四種行了苦諦相，謂無常行、苦行、空行、無我行」；卷34(大正30，470c23-28)：「由十種行觀察苦諦，能隨悟入苦諦四行。何等為十？一、變異行，二、滅壞行，三、別離行，四、法性行，五、合會行，六、結縛行，七、不可愛行，八、不安隱行，九、無所得行，十、不自在行。如是十行依證成道理能正觀察。……」。


� 〔1〕印順導師編《雜阿含經論會編（中）》（p.175-177）。


〔2〕《雜阿含經》卷17（458經）(大正2，117a21-c1)，《相應部》（一四）「界相應」一二經，《增支部》Ⅵ.39。


� 《雜阿含經》卷17（458經）(大正2，117a21-23)：「如是我聞：一時，佛住舍衛國祇樹給孤獨園。爾時，世尊告諸比丘：「有因生欲想非無因，有因生恚想、害想非無因。……」


� 《披尋記》（四）p.2816：如前相似欣欲分別等者：謂於先時境界現前欲貪，分別有種種相，今由想增上力，如彼相似生起熱惱尋求故。


� 《瑜伽師地論》卷9(大正30，320b1-20)：「業過患云何？當知略說有七過患，謂殺生者殺生為因，a.能為自害，b.能為他害，c.能為俱害，d.生現法罪，e.生後法罪，f.生現法後法罪，g.受彼所生身心憂苦。


云何能為自害？謂為害生發起方便，由此因緣便自被害，若被繫縛，若遭退失，若被訶毀，然彼不能損害於他。


云何能為他害？謂即由此所起方便，能損害他，由此因緣，不自被害乃至訶毀。


云何能為俱害？謂即由此所起方便，能損害他，由此因緣，復被他害，若被繫縛乃至訶毀。


云何生現法罪？謂如能為自害。


云何生後法罪？謂如能為他害。


云何生現法後法罪？謂如能為俱害。


云何受彼所生身心憂苦？謂為害生發起方便，而不能成六種過失。


又不能辦隨欲殺事，彼由所欲不會因緣，便受所生身心憂苦。


又有十種過患，依犯尸羅，如《經》廣說應知。


又有四種不善業道，及飲諸酒以為第五，依犯事善男學處，佛薄伽梵說多過患應知，廣說如《闡地迦經》。」


� 《雜阿含經》卷17（458經）(大正2，117a23-b11)：「云何因生欲想？謂緣欲界也。緣欲界故生欲想、欲欲、欲覺、欲熱、欲求。愚癡凡夫起欲求已，此眾生起三處邪，謂身、口、心。如是邪因緣故，現法苦住，有苦、有礙、有惱、有熱；身壞命終，生惡趣中。是名因緣生欲想。云何因緣生恚想……。害想，謂害界也……是名因緣生害想。諸比丘！若諸沙門、婆羅門，如是安於生，生危險想，不求捨離，不覺，不吐，彼則現法苦住，有苦、有礙、有惱、有熱；身壞命終，生惡趣中。譬如城邑、聚落不遠，有曠野，大火卒起。彼無有力能滅火者，當知彼諸野中眾生，悉被火害。如是諸沙門、婆羅門，安於生，生危險想，身壞命終，生惡趣中。」


� 《雜阿含經》卷17（458經）(大正2，117b11-c1)：「云何有因生出要想？謂出要界。緣出要界生出要想、出要欲、出要覺、出要熱、出要求。謂彼慧者出要求時，眾生三處生正，謂身、口、心。彼如是生正因緣已，現法樂住，不苦、不礙、不惱、不熱；身壞命終，生善趣中，是名因緣生出要想。云何因緣生不恚……。不害想，謂不害界也。……是名因緣生不害想。若諸沙門、婆羅門，安於生，生不害想，不捨離，不覺、不吐，現法樂住，不苦、不礙、不惱、不熱；身壞命終，生善趣中。……。」


� 〔1〕印順導師編《雜阿含經論會編（中）》（p.177-179）。


〔2〕《雜阿含經》卷17（459經）(大正2，117c2-22)，《增支部》「六集」三八經。


� 《雜阿含經》卷17（459經）(大正2，117c11-13)：「佛告婆羅門：若有方便界，令諸眾生知有方便者，是則眾生自作，是則他作。」


� 《披尋記》（四）p.2818：「從自方所至餘方所等者：此自方所，謂於欲界。色界諸地，名餘方所。欣求諸欲，名未擯捨。厭離諸欲，名已擯捨。由是義說：從自方所、至餘方所，從未擯捨、至已擯捨。即此諸界，名為出離。」


� 《雜阿含經》卷17（459經）(大正2，117c17-19)：「佛告婆羅門：「若彼安住界、堅固界、出界、造作界、令諸眾生知有……造作者，是則眾生自作，是則他作。」


� 〔1〕印順導師編《雜阿含經論會編（中）》（p.179）。


〔2〕《雜阿含經》卷17（460經）(大正2，117c23-118a7)，《相應部》（三五）「界相應」一二九經。


� 《雜阿含經》卷17（460經）(大正2，117c26-118a6)：「尊者阿難告瞿師羅長者：眼界異，色界異，喜處二因緣生識，三事和合生觸，又喜觸因緣生樂受。如是耳、（聲），鼻、（香），舌、（味），身、（觸），意、法，亦如是說。復次，長者！有異眼界，異色界，憂處二因緣生識，三事和合生苦觸，彼苦觸因緣生苦受。如是耳、（聲），鼻、（香），舌、（味），身、（觸），意、法，亦如是說。復次，長者！異眼界，異色界，捨處二因緣生識，三事和合生不苦不樂觸，不苦不樂觸因緣生不苦不樂受。如是耳、（聲），鼻、（香），舌、（味），身、（觸），意、法，亦如是說。」


� 〔1〕印順導師編《雜阿含經論會編（中）》（p.180-182）。


〔2〕《雜阿含經》卷17（461-463經）(大正2，118a8-b14)，《小部》《如是語》五一經。


� 《雜阿含經》卷17（461經）(大正2，118a11-12)：「尊者阿難告瞿師羅長者：有三界。云何三？謂欲界，色界，無色界。」；（462經）(大正2,118a23-24)：「尊者阿難告瞿師羅長者：有三界：色界、無色界、滅界，是名三界。」；（463經）(T2,118b5-8)：「尊者阿難答瞿師羅長者：謂三種出界。云何三？謂從欲界出至色界，色界出至無色界，一切諸行、一切思想滅界，是名三出界。」


� 〔1〕《瑜伽師地論》卷11(大正30，331c1-5)：「復次，此五根出離，無相為後，與彼五種順出離界展轉相攝。此中(1-3)由欲、恚、害出離，即說乃至樂根出離；(4)由色出離，即說第四靜慮捨根出離；(5)由薩迦耶滅，即說無色界一切捨根出離。」


〔2〕《瑜伽師地論》卷11(大正30，332a20-b6)：「復有六種順出離界，如經廣說。謂我已修慈，乃至我已離諸我慢，然我猶為疑惑毒箭，悶亂其心。是故慈等，於恚、害等非正對治。


◎當知為捨如是邪執，建立此界。


◎是中(1-4)恚等離欲對治，有差別故，建立前四。(5)對治相故，觀察聖住得道理故，建立無相。(6)觀察究竟正道理故，建立第六。


慈對治恚，無損行轉故。悲對治害，為除他苦，勝樂行轉故。喜治不樂，於他樂事，隨喜行轉故。


捨治貪恚，俱捨行轉故。無相對治一切眾相，相相違故。


若離我慢，於自解脫，或所證中，定無疑惑。故離我慢，是彼對治。


◎此諸出離，定能出離一切恚等。不善修故，恚等過失，容可現行。


◎又前五種順出離界，初之四種，天住所攝；第五一種，聖住所攝。


◎今此六種順出離界，前之四種，梵住所攝；第五、第六，聖住所攝。」


� 辦＝辯【宋】【元】【明】【宮】(大正30，849d，n.4)。


� 〔1〕印順導師編《雜阿含經論會編（中）》（p.182-184）。


〔2〕《雜阿含經》卷17（464經）(大正2，118b15-c23)。


� 〔1〕《雜阿含經》卷17（464經）(大正2，118b19-21)：「上座答言：尊者阿難！於空處、樹下、閑房思惟者，當以二法專精思惟，所謂止、觀。」


〔2〕《瑜伽師地論》卷31(大正30，456a19-21)：「因緣相者：謂依奢摩他所薰習心，為令後時奢摩他定皆清淨故，修習瑜伽毘鉢舍那所有加行，是名因緣相。」；卷31(大正30，456a28-b1)：「因緣相者：謂依毘鉢舍那所熏習心，為令後時毘鉢舍那皆清淨故，修習內心奢摩他定所有加行。」


� 《雜阿含經》卷17（464經）(大正2，118b25-27)：「謂聖弟子止、觀俱修，得諸解脫界。阿難復問上座：云何諸解脫界？上座答言：尊者阿難，若斷界、無欲界、滅界，是名諸解脫界。」


� 《雜阿含經》卷17（464經）(大正2，118b23-24)：「上座答言：尊者阿難！修習於止，終成於觀；修習觀已，亦成於止。」


� 〔1〕《雜阿含經》卷17（464經）(大正2，118b27-29)：「尊者阿難復問上座：云何斷界，乃至滅界？上座答言：尊者阿難！斷一切行，是名斷界。」


〔2〕《瑜伽師地論》卷85(大正30，775a4-21)：「復次、依出世道作意修中，有五離繫品界：一者、斷界，二者、無欲界，三者、滅界，四者、有餘依涅槃界，五者、無餘依涅槃界。謂見道所斷諸行斷故，名為斷界。修道所斷諸行斷故，名無欲界。即此唯有餘依故，名有餘依涅槃界。此依滅故，名為滅界，亦名無餘依涅槃界。即此五界，由一切行永寂靜故，名諸行止。由我、我所、我慢、執著及與隨眠皆遠離故，說名為空。由一切相皆遠離故，名無所得。於斷界中，一切隨順有漏法上所有貪愛皆遠離故，名為愛盡。於無欲界，所有欲貪皆遠離故，名為無欲。於滅界中，及於有餘依、無餘依涅槃界中，如其所應皆永滅故，皆寂靜故，隨其次第，說名為滅，亦名涅槃。又於斷界，未得為得勤修習故，名於諸行修厭。於無欲界，未得為得勤修習故，名於諸行修離欲。於滅界，未得為得勤修習故，名於諸行修滅。」


〔3〕《阿毘達磨大毘婆沙論》卷29 (大正27，148a11-b19)


� 《雜阿含經》卷17（464經）(大正2，118b29-c1)：「斷除愛欲，是無欲界。」


� 《雜阿含經》卷17（464經）(大正2，118c1)：「一切行滅，是名滅界。」


� 《雜阿含經》卷17（464經）(大正2，118c12-19)：「……時尊者阿難白佛言：「奇哉世尊！大師及諸弟子，皆悉同法，同句，同義，同味。我今詣上座名上座者問如此義，亦以此義、此句、此味答我，如今世尊所說。我復詣五百比丘所，亦以此義、此句、此味而問，彼五百比丘亦以此義、此句、此味答，如今世尊所說。是故當知師及弟子，一切同法，同義，同句，同味。」


� 《雜阿含經》卷17（464經）(大正2，118c20-22)：「……佛告阿難：上座者是阿羅漢，諸漏已盡，已捨重擔，正智心善解脫。彼五百比丘，亦皆如是。」


� 〔1〕印順導師編《雜阿含經論會編（中）》（p.184-187）。


〔2〕印順導師編《雜阿含經論會編（中）》p.187，n.1：《論》義依《中阿含經》（一八一）「多界經」；《中部》（一一五）《多界經》。


� 《中阿含經》卷47（一八一）「多界經」(大正1，723a19-b6)：「世尊告曰：「如是，阿難！如是，阿難！諸有恐怖，彼一切從愚癡生，不從智慧；諸有遭事、災患、憂慼，彼一切從愚癡生，不從智慧。阿難！猶如從葦積草積生火，燒樓閣堂屋。阿難！如是諸有恐怖，從愚癡生，不從智慧；諸有遭事、災患、憂慼，彼一切從愚癡生，不從智慧。阿難！昔過去時若有恐怖，彼一切亦從愚癡生，不從智慧；諸有遭事、災患、憂慼，彼一切從愚癡生，不從智慧。阿難！當來時諸有恐怖，彼一切從愚癡生，不從智慧；諸有遭事、災患、憂慼，彼一切從愚癡生，不從智慧。阿難！今現在諸有恐怖，從愚癡生，不從智慧；諸有遭事、災患、憂慼，彼一切從愚癡生，不從智慧。阿難！是為愚癡有恐怖，智慧無恐怖；愚癡有遭事、災患、憂慼，智慧無遭事、災患、憂慼。阿難！諸有恐怖、遭事、災患、憂慼，彼一切從愚癡可得，不從智慧。」


� 《大正藏》原作「從」，今依《高麗藏》（K15，1363a19）改作「後」。從＝後【宋】【元】【明】【宮】【知】(大正30，850d，n.1)。


� 《中阿含經》卷47（一八一）「多界經」(大正1，723b17-14)：「尊者阿難悲泣淚出，叉手向佛白曰：世尊！云何比丘愚癡非智慧？世尊答曰：阿難！若有比丘不知界、不知處、不知因緣、不知是處非處者。阿難！如是比丘愚癡非智慧。尊者阿難白曰：『世尊！如是比丘愚癡非智慧。世尊！云何比丘智慧非愚癡？』世尊答曰：『阿難！若有比丘知界、知處、知因緣，知是處、非處者，阿難！如是比丘智慧非愚癡。』」


� 《中阿含經》卷47（一八一）「多界經」(大正1，723b14-c13)：「尊者阿難白曰：「世尊！如是比丘智慧非愚癡。世尊！云何比丘知界？」世尊答曰：「阿難！若有比丘見十八界知如真：眼界、色界、眼識界，……意界、法界、意識界，阿難！見此十八界知如真。復次，阿難！見六界知如真：地界、水界、火界、風界、空界、識界，……。復次，阿難！見六界知如真：欲界、恚界、害界，無欲界、無恚界、無害界，……。復次，阿難！見六界知如真：樂界、苦界、喜界、憂界、捨界、無明界，……。復次，阿難！見四界知如真：覺界、想界、行界、識界，……。復次，阿難！見三界知如真：欲界、色界、無色界，……。復次，阿難！見三界知如真：色界、無色界、滅界，……。�　　「復次，阿難！見三界知如真：過去界、未來界、現在界，……。復次，阿難！見三界知如真：妙界、不妙界、中界，……。復次，阿難！見三界知如真：善界、不善界、無記界，……。復次，阿難！見三界知如真：學界、無學界、非學非無學界，……。復次，阿難！見二界知如真：有漏界、無漏界，……。復次，阿難！見二界知如真：有為界、無為界，……。阿難！見此六十二界知如真。阿難！如是比丘知界。」


� 《中阿含經》卷47（一八一）「多界經」(大正1，723b20-21)：「復次，阿難！見六界知如真：地界、水界、火界、風界、空界、識界。」


� 《中阿含經》卷47（一八一）「多界經」(大正1，723c13-724a10)：「尊者阿難白曰：「世尊！如是比丘知界。世尊！云何比丘知處？」


世尊答曰：「阿難！若有比丘見十二處知如真：眼處、色處，……，意處、法處，阿難！見此十二處知如真，阿難！如是比丘知處。」尊者阿難白曰：「世尊！如是比丘知處。云何比丘知因緣？」�世尊答曰：「阿難！若有比丘見因緣及從因緣起知如真，因此有彼，無此無彼，……。若無明滅則行滅，……乃至生滅則老死滅。阿難！如是比丘知因緣。」�尊者阿難白曰：「世尊！如是比丘知因緣。云何比丘知是處、非處？」�世尊答曰：「阿難！若有比丘見處是處知如真，見非處是非處知如真。阿難！若世中有二轉輪王並治者，終無是處；若世中有一轉輪王治者，必有是處。阿難！若世中有二如來者，終無是處；若世中有一如來者，必有是處。……若見諦人捨離此內，從外求尊、求福田者，終無是處；若凡夫人捨離此內，從外求尊、求福田者，必有是處。」


� 辨＝辯【宋】【元】【明】【宮】【聖】【知】(大正30，850d，n.2)。


� 《瑜伽師地論》卷27(大正30，434a11-b12)：「云何處？云何處善巧？謂處有十二。則眼處色處、耳處聲處、鼻處香處、舌處味處、身處觸處、意處法處。是名為處。處善巧者：謂眼為增上緣，色為所緣緣，等無間滅意為等無間緣，生起眼識及相應法。耳為增上緣，聲為所緣緣，等無間滅意為等無間緣；生起耳識及相應法。如是乃至意為等無間緣，此生作意為增上緣，法為所緣緣，生起意識及相應法。如是六識身及相應法，皆由三緣而得流轉。謂增上緣、所緣緣、等無間緣。若於如是諸內外處緣得善巧，名處善巧。云何緣起？云何緣起善巧？謂無明緣行，行緣識，識緣名色，名色緣六處，六處緣觸，觸緣受，受緣愛，愛緣取，取緣有，有緣生，生緣老死，乃至招集如是純大苦蘊。是名緣起。 若復了知唯有諸法滋潤諸法，唯有諸法等潤諸，唯有諸行引發諸行。而彼諸行因所生故、緣所生故，本無而有，有已散滅，體是無常。是無常故，即是生法、老法、病法、死法、愁悴、悲嘆、憂苦、惱法。是生法故，乃至是惱法故，則名為苦。由是苦故，不得自在其力羸劣，由是因緣定無有我。若於如是緣生法中，由如是等種種行相善巧，了達或無常智、或苦智、或無我智，是名緣起善巧。又處非處善巧，當知即是緣起善巧差別。此中，差別者，謂由處非處善巧故，能正了知非不平等因果道理，則善不善法有果異熟。若諸善法能感可愛果異熟法，諸不善法能感非愛果異熟法。若能如是如實了知，名處非處善巧。」


� 《大正藏》原作「越」，今依《高麗藏》（K15，1364a15）改作「趣」。越＝趣【宋】【元】【明】【宮】【聖】【知】(大正30，850d，n.4)。


� 相＝想【宋】【元】【明】【宮】(大正30，850d，n.5)。


� 〔1〕印順導師編《雜阿含經論會編（中）》（p.189-190）。


〔2〕《雜阿含經》卷17（466經）(大正2，119a11-21)，《相應部》（三六）「受相應」一○經。


� 《雜阿含經》卷17（466經）(大正2，119a15-16)：「佛告羅睺羅：有三受：苦受，樂受，不苦不樂受。」


� 《雜阿含經》卷17（466經）(大正2，119a16-19)：「此三受何因？何集？何生？何轉？謂此三受，觸因，觸集，觸生，觸轉。彼彼觸因，彼彼受生，若彼彼觸滅，彼彼受亦滅、止、清涼、沒……。」


� 〔1〕印順導師編《雜阿含經論會編（中）》（p.190-191）。


〔2〕《雜阿含經》卷17（467經）(大正2，119a22-b10)，《相應部》（三六）「受相應」五經。


� 《雜阿含經》卷17（467經）(大正2，119a26-28)：「……佛告羅睺羅：有三受：苦受，樂受，不苦不樂受。觀於樂受而作苦想。」


� 《雜阿含經》卷17（467經）(大正2，119a28)：「觀於苦受作劍刺想。」


� 《雜阿含經》卷17（467經）(大正2，119a28-29)：「觀不苦不樂受作無常想。」


� 《雜阿含經》卷17（467經）(大正2，119a29-b2)：「若彼比丘觀於樂受而作苦想，觀於苦受作劍刺想，觀不苦不樂受作無常滅想者，是名正見。」


� 〔1〕印順導師編《雜阿含經論會編（中）》（p.191-192）。


〔2〕《雜阿含經》卷17（478經）(大正2，119b11-c6)，《相應部》（三六）「受相應」三經、《相應部》（二二）「蘊相應」九二經。


� 《雜阿含經》卷17（468經）(大正2，119b23-28)：「樂受所受時，則不知樂受；貪使之所使，不見出要道。苦受所受時，則不知苦受；瞋恚使所使，不見出要道。不苦不樂受，正覺之所說；不善觀察者，終不度彼岸。」


� 《雜阿含經》卷17（468經）(大正2，119b29-c4)：「比丘勤精進，正知不動轉；如此一切受，慧者能覺知。覺知諸受者，現法盡諸漏，明智者命終，不墮於眾數；眾數既已斷，永處般涅槃。」


� 〔1〕印順導師編《雜阿含經論會編（中）》（p.192-193）。


〔2〕《雜阿含經》卷17（469經）(大正2，119c7-27)，《相應部》（三六）「受相應」四經。


� 《雜阿含經》卷17（469經）(大正2，119c12-14)：「愚癡無聞凡夫，於此身生諸受，苦痛逼迫。，或惱、或死，憂悲稱怨，啼哭號呼，心亂發狂，長淪沒溺，無止息處。」


� 《雜阿含經》卷17（469經）(大正2，119c14-16)：「多聞聖弟子，於身生諸受，苦痛逼迫，或惱、或死，不生憂悲、啼哭號呼，心生狂亂，不淪生死，得止息處。」


� 〔1〕印順導師編《雜阿含經論會編（中）》（p.193-197）。


〔2〕《雜阿含經》卷17（470-472經）(大正2，119c28-121a1)；（470經）=《相應部》（三六）「受相應」六經，（471經）=《相應部》（三六）「受相應」一二‧一三經，（472經）=《相應部》（三六）「受相應」一四經。


�  或＝惑【宋】【元】【明】【宮】(大正30，851d，n.1)。


� 《雜阿含經》卷17（470經）(大正2，120a8-22)：「佛告諸比丘：「諦聽，善思，當為汝說。諸比丘！愚癡無聞凡夫，身觸生諸受，增諸苦痛，乃至奪命，愁憂稱怨，啼哭號呼，心生狂亂。當於爾時，增長二受：若身受，若心受。譬如士夫身被雙毒箭，極生苦痛，愚癡無聞凡夫，亦復如是、增長二受──身受、心受，極生苦痛。所以者何？以彼愚癡無聞凡夫不了知故，於諸五欲生樂受觸，受五欲樂，受五欲樂故，為貪使所使。苦受觸故，則生瞋恚，生瞋恚故，為恚使所使。於此二受，若集、若滅、若味、若患、若離不如實知，不如實知故，生不苦不樂受，為癡使所使。為樂受所繫終不離，苦受所繫終不離，不苦不樂受所繫終不離。云何繫？謂為貪、恚、癡所繫，為生老病死、憂悲惱苦所繫。」


� 《雜阿含經》卷17（470經）(大正2，120a22-b5)：「多聞聖弟子，身觸生苦受，大苦逼迫，乃至奪命，不起憂悲稱怨，啼哭號呼，心亂發狂。當於爾時，唯生一受，所謂身受，不生心受。譬如士夫被一毒箭，不被第二毒箭。當於爾時，唯生一受，所謂身受，不生心受。為樂受觸，不染欲樂，不染欲樂故，於彼樂受、貪使不使；於苦觸受，不生瞋恚，不生瞋恚故，恚使不使。於彼二使，集、滅、味、患、離如實知，如實知故，不苦不樂受、癡使不使。於彼樂受解脫不繫，苦受，不苦不樂受解脫不繫。於何不繫？謂貪、恚、癡不繫，生老病死、憂悲惱苦不繫。」


� 《雜阿含經》卷17（471經）(大正2，120b16-21)：「爾時，世尊告諸比丘：「譬如空中狂風卒起，從四方來：有塵土風、無塵土風，毘濕波風、鞞嵐婆風，薄風、厚風，乃至風輪起風。身中受風，亦復如是種種受起：樂受，苦受，不苦不樂受；樂身受，苦身受，不苦不樂身受；樂心受，苦心受，不苦不樂心受。」


� 《雜阿含經》卷17（471經）(大正2，120b21-22)：「……樂食受，苦食受，不苦不樂食受；樂無食，苦無食，不苦不樂無食受。」


� 《雜阿含經》卷17（471經）(大正2，120b23-24)：「樂貪受，苦貪受，不苦不樂貪受；樂出要受，苦出要受，不樂不苦出要受。」


� 〔1〕印順導師編《雜阿含經論會編（中）》（p.198）。


〔2〕《雜阿含經》卷17（473經）(大正2，121a2-18)，《相應部》（三六）「受相應」一、二經。


� 《雜阿含經》卷17（473經）(大正2，121a9-11)：「佛告比丘：我以一切行無常故，一切諸行變易法故，說諸所有受悉皆是苦。」


� 《雜阿含經》卷17（473經）(大正2，121a12-17)：「知諸行無常，皆是變易法，故說受悉苦，正覺之所知。比丘勤方便，正智不傾動，於諸一切受，黠慧能了知。悉知諸受已，現法盡諸漏，身死不墮數，永處般涅槃。」


� 〔1〕印順導師編《雜阿含經論會編（中）》（p.198-200）。


〔2〕《雜阿含經》卷17（474經）(大正2，121a19-b25)；《相應部》（三六）「受相應」一一經，《相應部》（三六）「受相應」一五-一八經。。


� 《雜阿含經》卷17（474經）(大正2，121b2-3)：「佛告阿難：初禪正受時，言語寂滅。」


� 《雜阿含經》卷17（474經）(大正2，121b3-9)：「第二禪正受時，覺、觀寂滅；第三禪正受時，喜心寂滅；第四禪正受時，出、入息寂滅；空入處正受時，色想寂滅；識入處正受時，空入處想寂滅；無所有入處正受時，識入處想寂滅；非想非非想入處正受時，無所有入處想寂滅；想受滅正受時，想、受寂滅；是名漸次諸行寂滅。」


� 《雜阿含經》卷17（474經）(大正2，121b21-24)：「……佛告阿難：於貪欲心不樂、解脫，恚、癡心不樂、解脫，是名勝止息，奇特止息，上止息，無上止息，諸餘止息無過上者。」


� 〔1〕印順導師編《雜阿含經論會編（中）》（p.200-203）。


〔2〕《雜阿含經》卷17（475-479經）(大正2，121b26-122a25)；（475經）=《相應部》（三六）「受相應」二四經，（476經）=《相應部》（三六）「受相應」二三經，（478經）=《相應部》（三六）「受相應」二五經。


� 《瑜伽師地論》卷53(大正30，594a29-b9)：「觀察差別者，一切如來．應．正等覺出現世間，皆於諸受起八種觀，謂受有幾種？誰為受集？誰是受滅？誰是受集趣行？誰是受滅趣行？誰是受愛味？誰是受過患？誰是受出離？如是觀時，如實了知：『受有三種，觸集故受集』，應知如《經》分別廣說。如是八種觀察諸受，當知略顯：自相觀，現法轉因觀，彼滅觀，後法轉因觀，彼滅觀，彼二轉因觀，彼二轉滅因觀，及清淨觀，是名觀察差別。」


� 《雜阿含經》卷17（475經）(大正2，121b27-c8)：「爾時，世尊告諸比丘：『毘婆尸如來未成佛時，獨一靜處，禪思思惟，作如是觀：觀察諸受，云何為受？云何受集？云何受滅？云何受集道跡？云何受滅道跡？云何受味？云何受患？云何受離？如是觀察，有三受──樂受、苦受、不苦不樂受；觸集是受集；觸滅是受滅；若於受愛樂、讚歎、染著、堅住，是名受集道跡；若於受不愛樂、讚歎、染著、堅住，是名受滅道跡；若受因緣生樂喜，是名受味；若受無常變易法，是名受患；若於受斷欲貪，越欲貪，是名受離。』」


� 《雜阿含經》卷17（479經）(大正2，122a16-24)：「爾時，世尊告諸比丘：「若我於諸受不如實知，受集、受滅、受集道跡、受滅道跡、受味、受患、受離不如實知。


我於諸天世間，魔、梵，沙門、婆羅門，天人眾中，不得解脫、出離，脫諸顛倒，亦非阿耨多羅三藐三菩提。以我於諸受、受集、受滅、受集道跡、受滅道跡、受味、受患、受離如實知故，於諸天世間，魔、梵，沙門、婆羅門，天人眾中，為脫、為出，為脫諸顛倒，得阿耨多羅三藐三菩提。」


� 〔1〕印順導師編《雜阿含經論會編（中）》（p.203-207）。


〔2〕《雜阿含經》卷17（480-481經）(大正2，122a26-c23)；（480經）=《相應部》（三六）「受


相應」二六-二八經。


� 〔1〕印順導師編《雜阿含經論會編（中）》（p.207-209）。


〔2〕《雜阿含經》卷17（482經）(大正2，122c24-123a22)；《增支部》「五集」一七六經。


� 《大正藏》原作「辦」，今依宋本等改作「辯」。辦＝辯【宋】【元】【明】【宮】【聖】【知】(大正30，852d，n.3)。《高麗藏》（K15，1366b11）「辨」


� 〔1〕《瑜伽師地論》卷11(大正30，329a7-b9)：「復次，初靜慮中，說離生喜；由證住此，斷除五法，謂欲所引喜、欲所引憂、不善所引喜、不善所引憂、不善所引捨。又於五法修習圓滿，謂歡、喜、安、樂、及三摩地。


欲所引喜者：於妙五欲若初得時，若已證得正受用時，或見，或聞，或曾領受；由此諸緣，憶念歡喜。


欲所引憂者：於妙五欲，若求不遂，若已受用，更不復得，或得已便失，由此諸緣，多生憂惱。


不善所引喜者：謂如有一，與喜樂俱而行殺業，乃至邪見。


不善所引憂者：謂如有一，與憂苦俱而行殺業，乃至邪見。


不善所引捨者：謂如有一，或王王等，或餘宰官，或尊尊等，自不樂為殺等惡業；然其僕使作惡


業時，忍而不制，亦不安處毘奈耶中，由縱捨故，遂造惡業；彼於此業，現前領解，非不現前。


又住於捨，尋求伺察為惡方便。


又於諸惡耽著不斷，引發於捨。


又於不善現前轉時，發起中庸非苦樂受。


歡者：謂從本來清淨行者，觀資糧地所修淨行，無悔為先慰意適悅，心欣踊性。


喜者：謂正修習方便為先，深慶適悅，心欣踊性。


安者：謂離麤重，身心調適性。


樂者：謂由如是心調適故，便得身心無損害樂及解脫樂；以離彼品麤重性故，於諸煩惱而得解脫。


三摩地者：謂於所緣審正觀察，心一境性。


世尊


於無漏方便中，先說三摩地，後說解脫。由三摩地善成滿力，於諸煩惱心永解脫故。


於有漏方便中，先說解脫，後說三摩地。由證方便究竟作意果煩惱斷已，方得根本三摩地故。


或有俱時，說三摩地及與解脫。謂即於此方便究竟作意，及餘無間道三摩地中。由三摩地，與彼解脫俱時有故。」


〔2〕《雜阿含經》卷17（482經）(大正2，123a9-21)：「爾時，尊者舍利弗於眾中坐，知給孤獨長者去已，白佛言：「奇哉世尊！善為給孤獨長者說法！善勸勵給孤獨長者言：汝已三月具足供養如來大眾中，淨治上道，於未來世當受樂報。汝莫默然樂著此福，汝當時時學遠離，喜樂具足身作證。世尊！若使聖弟子，學遠離，喜樂具足身作證，得遠離五法，修滿五法。云何遠離五法？謂斷欲所長養喜，斷欲所長養憂，斷欲所長養捨，斷不善所長養喜，斷不善所長養憂，是名五法遠離。云何修滿五法？謂隨喜，歡喜，猗息，樂，一心」。佛告舍利弗：「如是，如是！若聖弟子修學遠離，喜樂具足身作證，遠離五法，修滿五法。」


〔3〕《雜阿含經》(464經)（大正2，118b2-13）；《大毘婆沙論》卷29（大正27，148a-b）。


� 〔1〕印順導師編《雜阿含經論會編（中）》（p.209-210）。


〔2〕《雜阿含經》卷17（483經）(大正2，123a23-b19)；《相應部》（三六）「受相應」二九經。


� 《雜阿含經》卷17（483經）(大正2，123a28-b15)：「云何（有）食念？謂五欲因緣生念。……云何無食無食捨？謂比丘離苦、息樂，憂、喜先已離，不苦不樂，捨、淨念、一心，第四禪具足住，是名無食無食捨。」


� 《雜阿含經》卷17（483經）(大正2，123b15-18)：「云何有食解脫？謂色俱行。云何無食解脫？謂無色俱行。云何無食無食解脫？謂彼比丘貪欲不染解脫，瞋恚、愚癡心不染解脫，是名無食無食解脫。」


� 〔1〕印順導師編《雜阿含經論會編（中）》（p.211-214）。


〔2〕《雜阿含經》卷17（485經）(大正2，123c21-124b17)；《相應部》（三六）「受相應」一九經，《中


部》（五九）《多受經》。


〔3〕印順導師編《雜阿含經論會編（中）》（p.214，n.2）：「此《論》義，依經次第，與上《論》義相倒，今依經次第。」


� 《雜阿含經》卷17（485經）(大正2，124a4-22)：「佛告優陀夷：我有時說一受，或時說二受，或說三、四、五、六、十八、三十六，乃至百八受，或時說無量受。云何我說一受？如說所有受皆悉是苦，是名我說一受。云何說二受？說身受，心受，是名二受。云何三受？樂受，苦受，不苦不樂受。云何四受？謂欲界繫受，色界繫受，無色界繫受，及不繫受。云何說五受？謂樂根，喜根，苦根，憂根，捨根，是名說五受。云何說六受？謂眼觸生受，耳、鼻、舌、身、意觸生受。云何說十八受？謂隨六喜行，隨六憂行，隨六捨行受，是名說十八受。云何三十六受？依六貪著喜，依六離貪著喜，依六貪著憂，依六離貪著憂，依六貪著捨，依六離貪著捨，是名說三十六受。云何說百八受？謂三十六受，過去三十六，未來三十六，現在三十六，是名說百八受。云何說無量受？如說此受、彼受等比，如是無量名說，是名說無量受。」


� 《雜阿含經》卷17（485經）(大正2，123c25-124a2)：「瓶沙王白尊者優陀夷：「莫作是言，世尊說三受──樂受，苦受，不苦不樂受。正應有二受──樂受，苦受。若不苦不樂受，是則寂滅」……。」


� 《雜阿含經》卷17（485經）(大正2，124a27-b2)：「然優陀夷！有二受：欲受，離欲受。云何欲受？五欲功德因緣生受，是名欲受。云何離欲受？謂比丘離欲、惡不善法，有覺、有觀，離生喜、樂，初禪具足住，是名離欲受。」


� 《雜阿含經》卷17（485經）(大正2，124b2-11)：「若有說言：眾生依此初禪，唯是為樂非餘者，此則不然。所以者何？更有勝樂過於此故。何者是？謂比丘離有覺、有觀，內淨，定生喜、樂，第二禪具足住，是名勝樂。如是乃至非想非非想入處，轉轉勝說。」


�《雜阿含經》卷17（485經）(大正2，124b7-11)：「若有說言唯有此處，乃至非想非非想極樂非餘，亦復不然。所以者何？更有勝樂過於此故。何者是？謂比丘度一切非想非非想入處，想受滅身作證具足住，是名勝樂過於彼者。」


� 《雜阿含經》卷17(大正2，124b11-17)：「若有異學出家，作是說言：沙門釋種子，唯說想受滅名為至樂，此所不應。所以者何？應當語言：此非世尊所說受樂數。世尊說受樂數者，如說：優陀夷！有四種樂。何等為四？謂離欲樂，遠離樂，寂滅樂，菩提樂」……。」


� 〔1〕印順導師編《雜阿含經論會編（中）》（p.210-211）。


〔2〕《雜阿含經》卷17（484經）(大正2，123b20-c20)；《增支部》「五集」一七○經。


〔3〕印順導師編《雜阿含經論會編（中）》（p.211，n.4）：「『論』義，在「受相差別」下，與經文次第相倒，今依經次第。」


� 《雜阿含經》卷17（484經）(大正2，123c12-19)：「尊者阿難語尊者跋陀羅比丘言：多有人作如是見、如是說，汝亦同彼，有何差別？我作方便問汝，汝當諦聽，當為汝說。如其所觀， 次第盡諸漏，是為見第一。如其所聞，次第盡諸漏，是名聞第一。如所生樂，次第盡諸漏者，是名樂第一。如其所想，次第盡諸漏者，是名想第一。如實觀察，次第盡諸漏，是名有第一。」


� 《雜阿含經》卷17（484經）(大正2，123c14-15)：「如其所觀，次第盡諸漏，是為見第一。」


� 《雜阿含經》卷17（484經）(大正2，123c15-19)：「如其所聞，次第盡諸漏，是名聞第一。如所生樂，次第盡諸漏者，是名樂第一。如其所想，次第盡諸漏者，是名想第一。如實觀察，次第盡諸漏，是名有第一。」


� 〔1〕印順導師編《雜阿含經論會編（中）》（p.214-217）。


〔2〕《雜阿含經》卷17（486-489經）(大正2，124b18-125a4)；《增支部》「十集」二七、二八經。


〔3〕《增壹阿含經》卷42 ＜結禁品第四十六＞八經(大正2，778b17-780a15)。


� 《雜阿含經》卷17（487經）(大正2，124c6-8)：「於此十法生正厭離，不樂，背捨，究竟苦邊，解脫於苦。」；（489經）(大正2，125a1-3)：「於此十業跡觀察無常，觀察變易，觀察離欲，觀察滅，觀察捨離，究竟苦邊，解脫於苦。」


� 《雜阿含經》卷17（486經）(大正2，124b25-26)：「於此十法生厭，不樂，背捨，得盡諸漏。」；（488經）(大正2，124c18-20)：「於此十法正觀無常，觀察變易，觀察離欲，觀察滅，觀察捨離，得盡諸漏。」


� 《雜阿含經》卷17（486經）(大正2，124b25-26)：「於此十法生厭，不樂，背捨，得盡諸漏。」；（487經）(大正2，124c6-8)：「於此十法生正厭離，不樂，背捨，究竟苦邊，解脫於苦。」


� 《雜阿含經》卷17（488經）(大正2，124c18-20)：「於此十法正觀無常，觀察變易，觀察離欲，觀察滅，觀察捨離，得盡諸漏。」；（488經）（大正2，125a1-3)：「於此十業跡觀察無常，觀察變易，觀察離欲，觀察滅，觀察捨離，究竟苦邊，解脫於苦。」


� 《雜阿含經》卷17（486經）(大正2，124b19-25)：「爾時、世尊告諸比丘：「若於一法生正厭離，不樂，背捨，得盡諸漏，所謂一切眾生由食而存。復有二法，名及色。復有三法，謂三受。復有四法，謂四食。復有五法，謂五受陰。復有六法，謂六內、外入處。復有七法，謂七識住。復有八法，謂世八法。復有九法，謂九眾生居。復有十法，謂十業跡。」


� 〔1〕《瑜伽師地論》卷93(大正30，830a15-21)：「唯是慧眼所見境故。四大種身，有增、有減，有捨、有取，其無常性尚為非理肉眼境界，況其餘眼緣起善巧！諸聖弟子，復欲悟入最極微細識無常性，即於緣起如理思惟，由能分別墮自相續，觸所生起諸受分位差別性故，便能悟入識無常性。」


 〔2〕《雜阿含經》卷12（289-290經）(大正2，81c4-82a27)；（289經）=《相應部》（一二）「因緣相應」六一經，（290經）=《相應部》（一二）「受相應」六二經。


〔3〕印順導師編《雜阿含經論會編（中）》（p.16-19）。


� 《大正藏》原作「逸」，今依宋本等改作「邊」。逸＝邊【宋】【元】【明】【宮】(大正30，853d，n.1)。


� 印順導師編《雜阿含經論會編（中）》（p.218，n.1）：「《論》義依《中阿含經》（一一九）《說處經》。《增支部》「三集」六七經。


� 《中阿含經》卷29（119）《說處經》(大正1，609b1-8)：「復次，因其所說，更有四處，當以觀人，此賢者可共說、不可共說。若使此賢者於處、非處不住者，所知不住者，說喻不住者，道跡不住者，如是此賢者不可共說，亦不可共論。若此賢者於處、非處住者，所知住者，說喻住者，道跡住者，如是此賢者可得共說，亦可得共論。」


� 《中阿含經》卷29（119）《說處經》(大正1，609a18-b1)：「賢聖弟子兩耳一心聽法，彼兩耳一心聽法已，斷一法、修一法、一法作證，彼斷一法、修一法、一法作證已，便得正定。賢聖弟子心得正定已，便斷一切淫、怒、癡。賢聖弟子如是得心解脫，解脫已便知解脫：我生已盡，梵行已立，所作已辦，不更受有，知如真。因其所說有四處，當以觀人，此賢者可共說、不可共說。


若使此賢者一向論不一向答者，分別論不分別答者，詰論不詰答者，止論不止答者，如是此賢者不得共說，亦不得共論。


若使此賢者一向論便一向答者，分別論分別答者，詰論詰答者，止論止答者，如是此賢者得共說，亦得共論。」


� 〔1〕《瑜伽師地論》卷25(大正30，419a17-21)：「云何思正法？謂如有一，即如所聞所信正法，獨處空閑，遠離六種不應思處：謂思議我、思議有情、思議世間、思議有情業果異熟、思議靜慮者靜慮境界、思議諸佛諸佛境界。」  


〔2〕《瑜伽師地論》卷64(大正30，654c26-655a1)：「應知復有四種因緣，如來宣說不可記事：謂諸外道妄宣說故；不如理故；引無義故；唯是諍論所依處故。有二因緣能引無義。一者、遠離思因果故；二者、遠離思染淨故。」


〔3〕《瑜伽師地論》卷64(大正30，655a7-b5)：「云何遠離二邊？當知略有六種：謂� eq \o\ac(○,1)�遠離增益非實有邊、� eq \o\ac(○,2)�遠離損減真實有邊、� eq \o\ac(○,3)�遠離妄執常邊、� eq \o\ac(○,4)�遠離妄執斷邊、� eq \o\ac(○,5)�遠離受用欲樂邊、� eq \o\ac(○,6)�遠離受用自苦邊。如是應知如前處處已廣分別。


云何不可思議？當知略有六種不可思議：謂� eq \o\ac(○,1)�我思議、� eq \o\ac(○,2)�有情思議、� eq \o\ac(○,3)�世間思議、� eq \o\ac(○,4)�有情業果思議、� eq \o\ac(○,5)�諸修靜慮靜慮境界、� eq \o\ac(○,6)�諸佛世尊諸佛境界。


此中我思議、有情思議、世間思議，或依見思議，或不依見思議。


我思議者：謂如有一，依止身見如是思議：我於過去為曾有耶？為復無耶？於三世中乃至廣說。


又復思議我是有色，後當有想、後當無想、後當非有想非無想。如我有色，我無色亦爾。若廣宣說，如《梵網經》，如常見論者，如是斷見論者、現法涅槃見論者，當知亦爾。計前際邊，計後際邊如其所應，皆當了知。


又復思議命即是身、命異身異，又此我我，遍一切處，無二無別，無有缺減。


有情思議者：謂如有一，即依身見，如是思議：今此有情從何而生？是諸有情，誰之所作？乃至有情，當何所往？是諸有情，何處滅盡？


世間思議者：謂如有一，即依身見，如是思議：世間是常，乃至廣說；或依法性，如是思議：「此我法性、有情法性、世間法性，從何而生？」不能唯依法爾道理，是故說此名為思議不思議處。


有情業果思議者：由四種相不可思議：謂處所差別故、事差別故、因差別故、異熟果差別故。


諸修靜慮靜慮境界，由三種相不可思議：謂真如甚深義故、自在轉故、無漏界證得故。


諸佛世尊諸佛境界，由五種相不可思議：即由如先所說三相，復由二相，謂無障故、成立有情所作事故。」


� 印順導師編《雜阿含經論會編（中）》（p.218，n.2）：「《論》義依《中阿含經》（二二）《成就戒經》。《增


支部》「五集」一六六經。


� 〔1〕� eq \o\ac(○,1)�《瑜伽師地論》卷87(大正30，785b10-12)：「共因者：謂喜為先因，由此喜故，於彼彼生處障於厭離，滋潤自體。」


� eq \o\ac(○,2)�《雜阿含經》卷3（59經）(大正2，15b10-21)；《相應部》（二二）「蘊相應」五經。


〔2〕� eq \o\ac(○,1)�《瑜伽師地論》卷87(大正30，788c13-17)：「又於是處，由二因緣不應生怖，謂唯有心，住四識住，有轉有染；又唯有心，斷四識住，無轉無染。復有四依：謂色、受、想、行。復有四取：謂於欲、見、戒禁、我語，所有欲貪。」


� eq \o\ac(○,2)�《雜阿含經》卷3（64經）(大正2，16c4-17a22)；《相應部》（二二）「蘊相應」五五經。

